
Боныхъёд
Gismeteo-йы бёрёггёнёнтём гёсгё, 3 апрелы, республикёйы боны-

хъёд уыдзён асёст, ранёй-рётты уардзён. Уёлдёфы температурё – 18-22 
градусы хъарм. 

Боны дёргъ — 12,44 Хурыскаст — 05,41
Хурныгуылд — 18,27

Валютёйы аргъ Доллар — 92,19
Евро — 99,19 12 +

УЗЁЛД 
Ветераны бабёрёг кодтой  

ЮБИЛЕЙ
Цардвёндаг равзаргёйё

 

СПОРТИВОН ФИДИУЁГ
Уёззау атлетикё

                                    www.rastdzinad.ru
                                vk.com/club217633221  
                                t.me/gazetarastdzinad1923

Дзырды фарн
Амонд махёй 
хъулёй хъазы,  – 
у мёнгард 

ёмё фёлывд.

   ЁГЪУЫЗАРТЫ Иуане

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Ö¸ãàò Èðûñòîíû ðåñïóáëèêîí àä¸ìîí ãàçåò
Ðåñïóáëèêàíñêàÿ íàðîäíàÿ ãàçåòà Ñåâåðíîé Îñåòèè

Ãàçåò ö¸óûí ðàéäûäòà 1923 àçû 14 ìàðòúèéû — ãàçåòà èçäàåòñÿ ñ 14 ìàðòà 1923 ãîäàÃàçåò ö¸óûí ðàéäûäòà 1923 àçû 14 ìàðòúèéû — ãàçåòà èçäàåòñÿ ñ 14 ìàðòà 1923 ãîäà

Àðãú 10 ñîìû

 Регионалон къёпхён  

Хуыздёр муниципалон 
практикё

Ёппётуёрёсеон конкурс «Хуыздёр муниципалон 
практикё»-йы регионалон къёпхён саразыныл ны-
хас рауад, РЦИ-Аланийы Хицауады Сёрдар ДЗА-
НАЙТЫ Барис цы ёмбырд скодта, уым.
Куыд фёбёрёг кодта, 

афтёмёй федералон кон-
курс конд цёуы муници-
палон разамынд дёттыны 
хуыздёр ёмё фёзми-
нагдёр фёлтёрддзинад 
рабёрёг кёныны охыл. 
Уый руаджы муниципалон 
скондтё исынц фёрёзтё, 

уайтагъд дзы алыг кёнынц 
риссагдёр фарстатё, сё 
рёзтыл  фёбёрёг вёй-
йы. 
Конкурсы регионалон 

къёпхён конд ёрцёудзён 
дыууё категорийё: горё-
таг цёрёнбынёттё ёмё 
хъёуккаг цёрёнбынёттё. 
Куырдиёттё исынц 25 июн-

мё. Ацы аз бынёттон хи-
уынаффёйады оргёнтё сё 
фёлтёрддзинад равдис-
дзысты фондз номинацийы. 

«Горёттёаразён поли-
тикё, цёрджыты фёрныг 
фадёттё, цёрёнуётты-
коммуналон хёдзарады 
рёзт», «Нымёцон техно-
логитё ёмё платформё-

ты уынаффётё горётаг 
хёдзарады рацарёзты», 
«Муниципалон экономикон 
политикё ёмё муниципа-
лон финанстён разамынд 
дёттын», «Муниципалон 
сконды цёрджытимё 
ахадгё бастдзинад, фёз-
уатон хиуынаффёйады 
рёзт ёмё граждёнты 

ёргом хиуынаффёйады 
ёндёр хуызтём разда-
хын», «Нациты ‘хсён са-
бырдзинад ёмё разыдзи-
над фидар кёнын, национ 
политикёйы ёндёр ма-
дзёлттё ёххёст кёнын» 
– ёппёт ацы фёлварён-
тё хъёуы раттын ёнтыст-
джынёй.  
Ёмбырдёй хатдзёгтё 

кёнгёйё, Дзанайты Барис 
бынёттон хиуынаффёйа-
ды оргёнты разамонджы-
тён бахёс кодта цёрён-

бынётты хицёутты ёргом 
конкурсмё аздахын, цё-
мёй дзы бацархайой ууыл 
бакусын. Конкурсы чи ар-
хайдзён, уыдонён алы-
вёрсыг ёххуыс уыдзён 
уёлдёр хицауадёй.

БУТАТЫ Эльзё

 Кад ёмё намысы аккаг  

Лёгдзинады ордентё – 
хъайтарты бинонтён

Цёгат Ирыстон-Аланийы Сёргълёууёг Сер-
гей МЕНЯЙЛО Лёгдзинады ордентё радта, 
батальон «Алани»-йы бархионтёй сёрмагонд 
ёфсёддон операцийы чи фёмард, уыдоны би-
нонтён.

Сергей Меняйло фёмард-
уёвёг хёстонты бинонтён  
тёфёрфёс ракодта ёмё 
загъта, бархионтё хёстон-
ты хицён фёлтёр кёй сты, 
уымён ёмё тохы быдыр-
мё ацыдысты барвёндо-

нёй, сёхицён хёсыл ба-
нымадтой дардёй кёсын 
нё, фёлё, сё бон цёмёй 
у, уымёй Райгуырён бёс-
тёйён зын сахат баххуыс 
кёнын.

 – Хъыгзёрдёйё уын 

тёфёрфёс кёнын. Сымах 
ёцёг лёгты, хъёбатыр хёс-
тонты схъомыл кодтат, уы-
дон нё бёстёйы зын сахат 
ёнцад бадын сё сёрмё не 
‘рхас-той, фёлё фётагъд 
кодтой Райгуырён бёстё-
йён ёххуысмё, бархийё 
атындзыдтой тохы быдыр-
мё. Сё цард нывондён 
ёрхастой нё паддзахады 
сёрибардзинад ёмё хёд-
бардзинадён. Кадимё сёх-
хёст кодтой сё хёстон хёс. 
Сымах сё сёрыстыр хъуа-
мё уат. Мах та ёппёт ма-
дзёлттё дёр араздзыстём, 
цёмёй сын сё нёмттё сё-
нусон кёнём. Уымён ёмё 
уыцы ёхсарджын лёппу-
тё ёцёг хъайтартё сты, – 
загъта Сергей Меняйло.
Республикёйы Сёргъ-

лёууёг РЦИ-Аланийы 
фёллой ёмё социалон 
хъахъхъёнынады министр 
Айдарты Алинёйён ба-
хёс кодта, цёмёй уёлдай 
цёстдард уа, сёрмагонд 
ёфсёддон операцимё бар-
хийё чи ацыд, уыдоны би-
нонтём.
Уёрёсейы Федерацийы 

Президент Владимир Пу-
тины Указмё гёсгё, сё 
лёгдзинад ёмё ёхсар 
равдисгёйё, сёхиуыл 
нё ауёрдгёйё, знагимё 
кёй хёцыдысты, уый фё-
дыл Лёгдзинады ордентё 
сё мёлёты фёстё лё-
вёрд ёрцыдысты батальон 
«Алани»-йы бархионтё Ба-
гаты Ёхсарбеджы фырт 
Ацёмёзён, Хъарадзауты 
Хъазбеджы фырт Геор-
гийён, Цхуырбаты Вла-
димиры фырт Роллан-
дён.

БУТАТЫ Азёмёт

 Кусёг ёмбырд  

Нысантё – 
Хицауады 
Сёрдары 

хёдивджытён
Министртё цавёр ахсджиаг ёмё вазыг-
джын фарстатыл кусдзысты, ууыл ныхас 
рауад, Хицауады Сёрдар Дзанайты Ба-
рис цы ёмбырд скодта, уым. Сёйрагдёр 
– национ проекттё ёмё паддзахадон прог-
раммёты руаджы объектты бындурон цал-
цёгён  ёмё ног арёзтёдтён бадзырдтё 
бафыссыны хъуыддаг.
Паддзахадон нысаниуёджы ёлхёни-
нёгтё кёныны управленийы разамонёг 
Лёгкуты Омар фёбёрёг кодта уавёры 
нывылдзинад, Хицауады Сёрдары фыц-
цаг хёдивёг Ёгъуызарты Мураты раз сё-
вёрдтой хёххон цёрёнбынёттём цёуёг 
ёхсёнадон транспорты уавёр сбёрёг кё-
ныны хёс. Уымёй уёлдай, хъуамё цёст 
фёдара, фарон республикёйы цы кемпинг-
тё ёмё глэмпингтё аразын райдыдтой, уы-
доны уавёрмё.
Хицауады Сёрдары хёдивёг Атарты Ге-
орги та райста ёппёт социалон объектты 
дёр зынгсирвёзты ныхмё мадзёлттё сфи-
дар кёныны хёс.

Нё уацхёссёг  

 Ахуырад  

Иумё дёттём фёлварёнтё!
Дзёуджыхъёуы 26-ём астёуккаг скъолайы ацыд 

ёппётуёрёсеон акци «Иумёйаг паддзахадон фёлва-
рён раттыны бон ныййарджытён». Ёцёг фёлварё-
ны куыд вёййы, афтё ам дёр нё уыд пайда кёнён 
шпаргалкётёй, ныхас ёмё рацу-бацу кёнён. Уыцы 
уагёвёрдтё чи фехала, уый фёлварёнёй ёрвыст ёр-
цёудзён. 
Акцийы нысан уыд ный-

йарджытё ёмё рауагъ-
донтён баххуыс кёнын, 
фёлварёнтё ёнё уёлдай 
зёрдёрыстёй раттынён, 
ёхсёнад бёлвырддёр ба-
зонгё кёнын фёлварёнтё 
дёттыны уагёвёрдтимё. 
Ныййарджытё сё бынёттё 
баивтой рауагъдонтимё 
ёмё радтой фёлварён 
историйё. Ёрмёст фёлва-
рён цыд иу сахат, ёртё нё, 
фёлё. Лёвёрдтой йё ацы 
азы рауагъдонты ныййар-
джытё. Уый сын хорз фё-
рёз уыд, сё сывёллёттё 
фёлварёнты рёстёг сёхи 
куыд фенкъарынц, уый базо-
нынён.
Иумёйаг паддзахадон 

фёлварёнмё цёттё кё-
ныны хъуыддаджы  ахсджиаг 
сты канд зонындзинёдтё 
нё, фёлё, фёлварёнмё 
скъоладзаутё цавёр зёр-
дёйы ахастимё ёрбацёу-
дзысты, уый дёр. Хъуамё 
сёхиуыл, сё хъарутыл ёу-
уёндой. Уый психологон 

ёгъдауёй хъёугё мадзал у. 
Ацы ран сын бинонтё ёмё 
ныййарджыты ёххуыс ёнё-
мёнг фёпайда уыдзён. 
Уымё гёсгё Уёрёсейы 
Рухсады министрад ёр-
хъуыды кодта ёмё расид-
тис ацы акци, цёмёй ный-
йарджытё архайой цёттё-

гёнён фёлварёнты ёмё 
сын сё уагёвёрдтё сёхё-
дёг бёстондёр сё сывёл-
лёттён бамбарын кёной.
Фёлварён раттынмё 

26-ём скъоламё ёрба-
цыдысты 47-ём скъолайы, 
гимнази «Диалог», физикон-
математикон лицей ёмё 
ёндёр кусёндётты ахуыр-
гёнджытё, стёй иннё спе-
циалисттё, Дзёуджыхъёуы 
администраци ёмё респуб-
ликёйы Парламенты ми-
нёвёрттё. Йё зонындзи-
нёдтё сбёрёг кёнынмё 
ёрбацыд Дзёуджыхъёуы 
муниципалон сконды сёргъ-

лёууёг Александр Пацио-
рин дёр. Йё ныхасмё гёс-
гё, хёслёвёрдтё ёнцон 
нё уыдысты.
Фёлварёны фёстё РЦИ-

Аланийы ахуырад ёмё на-
укёйы министр Алыбегты 
Эллё ныййарджытимё са-
рёзта пресс-конференци. 
Архайдтой ма дзы Дзёу-
джыхъёуы администрацийы 
ахуырады управленийы 
сёргълёууёг Батырты Ас-
лан ёмё дзыллон хабар-
хёссёг фёрёзты минё-
вёрттё.
Министр бёстон дзуап-

пытё радта ныййарджыты 
фарстытён. Фарстытё уы-
дысты алыхуызон. Сё фыл-
дёр - Иумёйаг паддзахадон 
фёлварёнтём цёттёгё-
нён центрты тыххёй ёмё 
ныййарджыты ахастдзинад 
фёлварёнты процессмё, 
цавёр ногдзинёдтё дзы 
фёзындзён ацы аз ёмё 
афтё дарддёр.
Фыццаг паддзахадон 

фёлварёнтё ацёудзысты 
майы. Ацы аз сё куырди-
ёттё балёвёрдтой ёртё 
мин ахуырдзауёй фылдёр. 
Уый тыххёй республикёйы 
бацёттё кодтой 17 пункты, 
техникон ёгъдауёй дзы ал-
цыдёр ис.

ГЁБУАТЫ Галинё

 Закъонёвёрынад  

Хёдтулгёскъёрджытён 
зонинаг

Ацы азы 1 апрелёй фёстёмё «Фёндагыл 
цыды ёдасдзинады тыххёй» федералон закъо-
ны 25 ёмё 26 статьятём ивддзинёдтё бахёс-
сыны тыххёй» 2023 азы 10 июлы фидаргонд 
№ 313-ФЗ федералон закъон йё тыхы кёй 
бацыд, паддзахадон автоинспекци уый тыххёй 
хабар хъусын кёны.

Федералон закъон фёсарёйнаг хёдтулгёскъё-
рёджы ёвдисёндары бындурыл транспортон фё-
рёзтё скъёрынимё баст гёрёнтё фидар кёны, 
уёрёсейаг национ хёдтулгёскъёрёджы ёвдисён-
дар дёттыны фётк ивы, стёй автобустё ёмё иу-
гонд транспортон фёрёзтё скъёрынён бардёттёг 
фарстатё бёлвырд кёны. 
Фёлварёнтё дёттынмё бауадзыны фётк ивы. 

Нозтджынёй транспортон фёрёз скъёрыны тыххёй 
административон бёрнондзинад кёмёй бадомдтой, 
фёиппёрд кёныны ёмгъуыды фёуды фёстё хёд-
тулгёскъёрёджы ёвдисёндар фёстёмё радтыны 
ёууёл чи нё баххёст кодта ёмё транспортон фё-
рёз скъёрыны барёй кёй фёиппёрд кодтой, ахём 
адёймёгты нё бауадздзысты фёлварёнтём.
Ахуырадон куыст, стёй ёмбёлгё къордтё ёмё 

дёлкъордты транспортон фёрёзты скъёрджыты 
профессион ахуырады бындурон программётё чи 
ёххёст кёны, уыцы-иу рёстёг ахём кусёндётты 
ахуырадон-материалон бындуры аккагдзинады тых-
хёй хатдзёгтё дёттыны фёткмё уёлёмхасёнтё 
бахастой.

РЦИ-Аланийы Мидхъуыддёгты министрады 
паддзахадон автоинспекцийы пресс-службё

 Ёркёсинаг фарста 

Адёмы царды уавёртё фёхуыздёр кёныныл, суанг 
ма сё цард ёмё се ’нёниздзинад бахъахъхъёныныл 
ныхас куы цёуа, уёд стыр ахадындзинад ис, нё респуб-
ликёйы ёмё горёты фёндёгтё цы уавёры сты, цавёр 
транспорт сыл цёуы ёмё, фёндёгтыл цёуыны фёткмё 
цы цёстёй каст цёуы, ёппёт уыцы хъуыддёгтён.

Уыцы нысанимё Цёгат 
Ирыстоны цы проекттё 
ёххёстгонд цёуынц, уыдо-
нёй иу у «Ёдас ёмё хёрз-
хъёд фёндёгтё», зёгъгё, 
ацы национ проект. Йё 
фёлгёты фёстаг рёстёг 
нё республикёйы раца-
рёзтой бирё фёндёгтё 
ёмё фёндёгты хёйттё. 
Зёгъём, 2022 азы нём 
цалцёггонд ёрцыд фён-
дёгты 22 хайы (куыстыты 
аргъ уыд 1,2 миллиард со-
мёй фылдёр), 2023 азы та 
– фёндёгты 25 хайы (куыс-
тыты аргъ – 576,6 милуан 
сомы бёрц). Раст зёгъын 
хъёуы, арёзт бирё цёуы, 
фёлё уёддёр уый фаг 
нёу, уымён ёмё, ГОСТ 
ёмё ёдасдзинады до-
мёнтён дзуапп чи дётты, 
ахём фёндёгты процент 
нём 2023 азы кёронмё 
уыд 74, уёлдёр амынд на-
цион проектмё гёсгё та 
хъуамё уыдаид 81. Уёдё 
ацы азы кёронмё уыцы 
процент хъуамё уа 85. Уы-
дон сты официалон бё-
рёггёнёнтё. Нырыккон 
аив ёмё ёдас фёндёгтё 
нём цёмёй фылдёр уа 
ёмё амынд процент (85) 
къухы бафта, уый тыххёй, 
цалцёггёнён куыстытё 
ёххёстгёнёг организа-
цитимё фыст цы бадзырд 
ёрцёуы, уым комкоммё 
ёмё ноджы бёлвырддёр 
бацамонинаг сты куыстыты 
ёмгъуыд, сё хёрзхъёд-
дзинады домёнтё ёмё 
бадзырдты уагёвёрдтё 
фёхалыны тыххёй ивартё. 
Цёвиттонён ёрхёссён 

ис Мёскуыйаг уынджы хай 
– Цоколайы-фырты уын-
гёй Ёрхонкёйы зиллаччы 
онг цалцёггёнён куыс-
тытё саразыны фёдыл 
контракт – ацы ран зёрдё-
даргё куыстытё сёххёст 
кёныныл подрядчик не 
сразы. Хъёбатырты фёзы 
та цы цалцёггёнён куыс-
тытё цыд, уым хёлд ёр-
цыдысты, контракты амынд 
чи уыд, куыстыты уыцы ём-
гъуыдтё.
Ёргом аздахын хъёуы, 

цавёр арёзтадон ёрмё-
гёй ёрцёуынц ёмбёрзт 
фёндёгтё, уыцы фарс-
тамё дёр. Зёгъём, 
фёндаг Ёрыдон-Ди-
гора ёмё Дзёуджы-
хъёуы К.Марксы уынджы 
хай цалцёггонд ёрцыдыс-

ты дёс азы размё, ёмё 
абон дёр сё уавёрмё 
зёрдё не ‘хсайы, уымён 
ёмё сыл цъар ёвёргёйё 
пайдагонд цыд минералон 
ёфтауёнтёй. Уыцы ёф-
тауёнтё Цёгат Ирыстон 
уадзы йёхёдёг, фёлё 

дзы цёмёдёр гёсгё пай-
дагонд уыйбёрц нё цёуы. 
Уый хыгъд дзы хорз пайда 
кёны сыхаг республикё – 
Кёсёг-Балхъармё дзы ла-
сынц дзёвгар бёрцытёй.
Уымёй уёлдай, ногарёзт 

фёндёгты фёрцы нём 
хъуамё зынгё фё-
къаддёр уыдаид фён-
дагон-транспортон бёл-
лёхты нымёц. Уый уыд 
национ проект «Ёдас 
ёмё хёрзхъёд фёндёг-
ты» нысантёй иу. Фёлё, 
хъыгагён, уыцы хъуыд-
даг къухы нёма бафтыд. 
Фёндагон бёллёхты чи 
фёмард, уыцы нымёц ив-
гъуыд азы фараст мёймё 
сырёзыд 57 проценты, чи 
дзы фёцёф, уыдоны ны-

мёц та сырёзыд 62,4 про-
центы, уымёй размёйы 
азимё абаргёйё. Адон 
сты Фёндёгтыл ёдасёй 
цёуыны паддзахадон ин-
спекцийы бёрёггёнёнтё. 
Ёнёниздзинад хъахъхъё-
нынады министрады бё-

рёггёнёнтём гёсгё та, 
чи фёмард, уыдон сты дыу-
уё хатты фылдёр.
Иу дзырдёй, афтё: фён-

дёгтё ног кёнынц ёмё сё 
хуыз ивынц, машинётён 
ёрлёууён бынёттё ара-
зынц, бёлццёттё ласыны 
транспорт ногтёй ивд цёуы. 
Фёлё уёддёр хъуыд-
даг нывыл нёма у, домы 
фылдёр архайд. Иумё-
йаг ёмё ноджы фылдёр 
мадзёлттё арёзт куы нё 
ёрцёуа, уёд уавёр фён-
дёгтыл нё фёхуыздёр уы-
дзён. Уымён ис бирё ах-
хосёгтё. Сё сёйраг ах-
хосаг – машинёты нымёц 
иудадзыгдёр фылдёр кёй 
кёны, уый.

Иннё сагъёссаг хъуыд-
даг – ныгуылёйнаг бёс-
тёты сёрзилёджджын по-
литикёйы аххосёй нё 
паддзахад гёрёнты бын 
фёци, ёмё нём фёса-
рёйнаг машинётё цы ком-
панитё ёмбырд кодтой, 
уыдон Уёрёсейё ацыды-
сты. Транспорты нымёц бо-
нёй-бонмё фылдёр кёны, 
ёдасдзинады нырыккон-
дёр системётё кём нёй, 
ахём машинёты фёрцы. 
Уый аххосёй, фёндагон 
фыдбылызы бахаугёйё, чи 
фёмард кёнё чи фёцёф, 
уыдоны нымёц дёр кёны 
фылдёр.
Дарддёр: машинётё 

сбирё сты, фёлё уынгтё, 
фёндёгтё, уёлдайдёр, 
зёронд горёт кёй хонём, 
уыдон баззадысты, дёсгай 
азты размё куыд уыдысты, 
афтё, ёмё сыл машинё-
тёй ацёуён нал ис. Уы-
дон фаг нё уыдысты, ёмё, 
ёппынфёстаг, нё горёты 
уынгты сбирё сты электро-
самокаттё ёмё ёндёр 
ахём нырыккон электрон 
хёдтулгётё.
Ёппёт уыдёттё дзурёг 

сты, фёндёгтыл цёуыны 
уавёр, стёй ёхсёнадон 
транспорты куыст баны-
выл кёнынён ахъазгёнёг 
бёлвырд ёмё иумё-
йаг мадзёлттё кёй до-
мынц, ууыл. Уыцы хъуыдда-
джы хорз уаид иннё ре-
гионты фёлтёрддзинад-
мё ёркёсын, сфидар 
кёнын – фёндёгтыл цё-
уынён уагдёттёг автома-
тизацигонд системё. Ёп-
пынфёстаг, архайын хъё-
уы, фистёгёй чи цёуы, 
машинё чи скъёры, фён-
дёгтыл цёуыны ёппёт 
уыцы архайджыты культурё 
бёрзонд кёныныл.

ДЕДЕГКАТЫ Зёлинё

Нё фёндёгты уавёр ёмё сыл цёуыны фётк

 Цёстдард 

Соцъийы мыггёгтё
Ёрёджы «Россельхознадзор»-ы Цёгат Кавка-

зы регионты иумёйаг управлени Цёгат Ирысто-
нёй Германмё хихджын бёлас соцъийы 2,3 тон-
нёйы мыггёгтё арвитыны фёдыл фитосанитарон 
сертификат сарёзта.
Амынд управленийы 

специалисттё мыггёгты 
хай барвыстой федера-
лон паддзахадон бюдже-
тон кусёндон «Центр 
оценки качества зерна»-
мё. Мыггёгтё Евро-
пёйаг цёдисы бёстёты 
домёнты аккаг сты ёви 
нё, лабораторийы спе-
циалисттё уый сбёл-
вырд кодтой. Уымёй 
уёлдай, знаггадхёссёг 
сасктё мыггёгты мидёг 
ис ёви нёй, лаборато-
рийы кусджытё уый дёр 
раиртёстой.
Нё республикё Гер-

манмё соцъийы мыг-
гёгтё амёй размё дёр 
ёрвыста. Зёгъём, 2020 
азы Цёгат Ирыстонёй 
амынд фёсарёйнаг бёс-
тёмё афтыд хихджын 
бёлёсты 200 килограм-

мы, 2021 азы та – 2,52 
тоннёйы мыггёгтё.

«Россельхознадзор»-ы 
Цёгат Кавказы 

регионты иумёйаг 
управленийы 

пресс-службё

 Узёлд 

Ветераны бабёрёг кодтой
Ёрёджы нё республи-

кёйы Мидхъуыддёгты 
министрады паддзахадон 
автоинспекцийы хицау 
МОУРАУТЫ Таймураз, 
стёй Ветеранты советы 
минёвёрттё БЕСАТЫ 
Аслёнбег ёмё ХАДА-
ТЫ Агуыбе хёдзары 
бабёрёг кодтой автоин-
спекцийы хицауы раз-
дёры фыццаг хёдивёг, 
къорд азы дёргъы Ве-
теранты советы сёрда-
рёй бакусёг, милицёйы 
отставкёйы булкъон 
ХЕТЁГКАТЫ Никъа-
лайы.
Нё республикёйы Мид-

хъуыддёгты министрады 
Ветеранты советы фён-
донёй Хетёджы-фырты 
схорзёхджын кодтой бёс-
тёйы Мидхъуыддёгты ми-
нистрады Цёгат Кавказы 
федералон зылды сёйраг 
управленийы Ёхсёнадон 
советы майданёй.

Уазджытё, мидхъуыд-
дёгты оргёнты 86-аз-
дзыд ветеранён зёр-
диаг арфётё йын ракён-
гёйё, лёвёрттё радтой. 

Хетёгкаты Никъала хё-
дзармё йём ёрбацёуёг 
адёмён узёлды тыххёй 
бузныг загъта. Никъала 
паддзахадон автоинспек-
цийы баслужбё кодта 

1960 азёй 1996 азы онг, 
цалдёр азы дёргъы ахста 
автоинспекцийы регистра-
цион-фёлварён хайады 
хицауы бынат.

РЦИ-Аланийы 
Мидхъуыддёгты 

министрады паддзахадон 
автоинспекцийы 
пресс-службё

 Энергетикё 

Фаронёй – фылдёр

Ацы азы февралы, фароны уыцы мёйимё 
абаргёйё, компани «Россети Цёгат Кавказ»-ы 
филиал «Цёгкавказэнерго» хардзгонд элект-
рон тыхы тыххёй фиддонтё ёрёмбырд кодта 
27,6 милуан сомы (ома, 5,5 проценты) фылдёр. 
Ныхас ацы азы дыууё мёйы дёргъы энерго-
компанийы куысты бёрёггёнёнтыл кём цыд, 
амынд хабар фехъусын кодтой балансон къа-
мисы ахём ёмбырды архайджытё. 

Республикёйы промыш-
леннон ёмё ёнёпромыш-
леннон фёлхасгёнджы-
тё, хъёууонхёдзарадон 
куыстуёттё, цёрджытё, 
стёй цёрёнуатон-комму-
налон къабазы кусёндёт-
тё ёхца фидынц фаронёй 
хуыздёр. Уыимё, цёрён-
уатон-коммуналон хё-
дзарады куыстуёттё фид-
донты 61,2 проценты (ома, 
фароны уыцы рёстёгимё 
абаргёйё, 27,1 проценты 
фылдёр) бёрц къёпхё-
нимё раздёрау нымад 

сты «Цёгкавказэнерго»-йы 
фёлхасгёнджыты ёппё-
тёй дзырддагдёр къорд-
тыл. Ацы азы 1 мартъимё 
ёппётёй стырдёр хёстё 
бамбырд сты «Владикав-
казские тепловые сети»-
мё (601 милуан сомы), 
«Республиканское пред-
приятие водоснабжения 
и водоотведения» (218,2 
милуан  сомы), «Владсток» 
(133 милуан сомы) ёмё 
«Владикавказские водо-
проводные сети»-мё (137 
милуан сомы).

«Цёгкавказэнерго»-йы 
районты структурон дёл-
хайёдты ёхсён ёппё-
тёй хуыздёр куыстадон 
бёрёггёнёнтё равдыста 
Ёрёфы районы электрон 
тыхуёйгёнёг хайад (фид-
донты къёпхён – 107,5 
проценты). 

– Электрон тых уёй-
гёнёг куыстуаты специ-
алисттё ёмё респуб-
ликёйы хицаудзинады ор-
гёнтё кёй ёххёст кё-
нынц, уыцы сёрмагонд 
куыстадон мадзёлтты 
ёмё хёрзхъёд ёмба-
рынгёнён куысты фёр-
цы фёлхасгёнджыты 
фиддонты къёпхён фё-
уёлдёр кёнын бан-
тыст, – зёгъы филиал 
«Цёгкавказэнерго»-йы ди-
ректоры хёдивёг – хайад 
«Энергосбыт»-ы директор 
Артур Хурсинов. 

«Россети Цёгат 
Кавказ»-ы пресс-

службё

 Ныхас 

Алагиры районы администрацийы сёргълёууёджы хёдивёг ХАЦЪЁТЫ Алан 
кёй амыдта, уыцы ёмбырды архайджытё – районы мидхъуыддёгты хайады авто-
инспекцийы пропагандёйы инспектор, пъёлицёйы хистёр лейтенант БИГЪУЫЛАТЫ 
Маринё, районы мидхъуыддёгты хайады ёхсёнадон советы уёнг ХАНАЙТЫ 
Таймураз ёмё ёндёртё – ёрныхас кодтой фёндагон-транспортон бёллёхты нымёц 
фёкъаддёр кёныны фёдыл фарстатыл ёмё, фыдбылызты ёрцыдёй тёссагдёр кём 
у, районы ахём фёндёгты уавёрыл. 

Ёмбырды архайджы-
тё сёйраг ёргом  аз-
дёхтой горёты фён-
дёгтыл транспорты 
ёдас цёуынён фадёт-
тё саразыны фарстатём 
(адоны ёхсён сты фис-
тёг бёлццёттён 
фёндаджы сёрты ба-
цёуёнты арёзтады, 
фёндагыл цёуыны ны-
сантё ёвёрыны, стёй 
ахуыргёнёндёттём 
ёввахс рётты фён-
дёгтыл ёдасёй цёуы-
нён фадёттё аразыны 
фарстатё). Бигъуыла-
ты Маринё ёмбырды 
архайджытён районы 
ёрцёуёг фёндагон-
транспортон бёллёх-
ты тыххёй хабёрттё 
фехъусын кодта. Пъё-

лицёйы афицеры ны-
хасмё гёсгё, амынд 
фыдбылызты нымёц 
цёмёй фёкъаддёр уа, 
уый тыххёй сывёллёт-
тё ёмё сё ныййар-
джытимё ёмбарынгё-
нён куыст фёпарахат 
кёнын ёмбёлы. 
Фёндагон-транспор-

тон бёллёхты нымёц 
фёкъаддёр кёнынён 
ахъаз чи кёндзён, ём-
бырды архайджытё 
ахём уынаффётё ра-
хастой. 

ГЁЗЗАТЫ Зёринё,
Мидхъуыддёгты 

министрады
 Алагиры районы

 хайады инспектор

Фыдбылызты нымёц 
фёкъаддёр кёнынён 

 Аппаратон ёмбырд 

Ёрвылкъуырион аппаратон ёмбырд байгом кёнгёйё, РЦИ-
Аланийы Сёргълёууёг Сергей МЕНЯЙЛО бахёс кодта, нё рес-
публикёйы фёзуаты цы транзитон транспорт лёууы, уымён сёр-
фат (ёгъдау) скёнын. Профилон структурётён бамбарын код-
та, транспортон фёрёзтё ёрмёстдёр, сёрмагонд ёрлёууёнты 
куыд лёууой, уый.

– Ис электронон рад, ёрлёу-
уёнты цас транспорт бацёу-
дзён, уый бёрц бёрёг у. Уыцы 
ёрлёууёнтё куы байдзаг уой, 
уёд республикёйы арёнтёй 
мидёмё транспорт мауал уа-
дзут. Ёрмёстдёр дзы ног уёгъд 
бынёттё куы фёзына, уёд 
уагъд цёуёнт, – фёбёрёг кодта 
Сергей Меняйло.
Аппаратон ёмбырды цёрён-

уатон-коммуналон хёдзарады, 
артаг ёмё энергетикёйы ми-
нистр Таматы Майрён муници-
палон скондты сёргълёуджытён 
бахёс кодта, хъарм рёстёг кёй 
хёссы, уымё гёсгё 10 апрелмё 
хъармдёттён афон сёхгёнын. 
Фёлё республикёйы Сёргъ-
лёууёг ёмбырды архайджыты 
зёрдыл ёрлёууын кодта, район-
ты разамонджытё ахём уынаф-
фё температурёмё гёсгё хъу-
амё сёхёдёг хёссой.

– Уё цёст дарут температу-
рёмё, хынцут ёй ёмё ма ёр-
уадзут хъармдёттёг энергийы 
дзёгъёл хёрдзтё. Фёлё сёй-
рагдёр – цёрёнуётты, рёвда-
уёндёттё ёмё скъолаты, рын-
чындётты ёмё иннё социалон 
уагдётты хъарм хъуамё уа нор-
мёмё гёсгё, – бахёс кодта 
районты разамонджытён Сергей 
Меняйло.
Уымёй уёлдай ма РЦИ-

Аланийы Сёргълёууёг профилон 
министрад ёмё фёрёзтёдёт-
тёг организацитён бафё-
дзёхста, ацы азы хъармгёнён 
афоны рёдыдтытё бахынцын 
ёмё сё, фидёны афонмё цёт-
тёгёнгёйё, мауал ёруадзын. 
Уыимё, скъолатё ёмё дзёбёх-
гёнён уагдётты балансыл цы 
агуаттё, хъармгёнён трассётё 
ёмё газы хётёлтё ис, уыдон 
хъуамё райсой сёхи бёрнмё.

РЦИ-Аланийы Хицауады Сёр-
дары фыццаг хёдивёг Ёгъуы-
зарты Мурат фехъусын кодта, 
ёхсёнадон транспортон фё-
рёзтё фёногдёр кёныны фёл-
гёты республикё ныридёгён 
кёй райста 213 автобусы. Хёс-
тёгдёр рёстёджы ма регион-
мё ёрбацёудзён ноджыдёр 
57 транспортон иуёджы, Дзёу-
джыхъёу та ма къазнайы ёфста-
уы руаджы райсдзён 12 автобу-
сы.

– Сёйрагдёр – транспорт хъуа-
мё регистрацигонд ёрцёуа 
ёмё хыгъды лёууа. Ёмё уын 
ёнхъёлмё кёсын уё разёвё-
рёнтём автобустё маршруттём 
рацёуыны тыххёй, – фёбёрёг 
кодта Сергей Меняйло.
Боны фёткы ма иу вазыгджын 

фарста – регионы зынгсирвёз-
тыты рёстёг кёй ралёууыд, 
уый.

– Улёфты бонты нё зынг-
хуыссынгёнджытё къорд зынг-
сирвёзты ныххуыссын кодтой 
– сыгъдысты зёронд кёрдёг, 
фёсал ёмё афтё дарддёр. 

Уымё гёсгё, Ёрдзон фёрёзтё 
ёмё экологийы министрадёй 
«Росприроднадзор»-ёй, Ёнён-
хъёлёджы уавёрты министрад 
ёмё районты сёргълёуджытёй 
курын, цёттё ут иудадзыг зынг-
сирвёзты ныхмё фёлёууынмё, 
профилактикон куыст кёнут адё-
мимё, – ахём хёс сёвёрдта 
Сергей Меняйло.
Аппаратон ёмбырды ма рес-

публикёйы Сёргълёууёг ба-
фёдзёхста, Уёрёсейы Арёзта-
дон министрадмё зёйтё ёмё 
лёбырдтытё рацёуынёй тёссаг 
рётты цёрёг адёмы ёдас ран-
мё ракёнынён цы гёххёттытё 
хъёуы, уыдон тагъддёр сцёттё 
кёнын, ацы аз хъуамё арёзт чи 
‘рцёуа, уыдонён пълан-график 
саразын арёзтадон фёзтём 
рацёуынмё, стёй районты Би-
нонты бирёфадатджын центртё 
байгом кёныныл бацархайын. 
Уый тыххёй фехъусын кодта 
РЦИ-Аланийы Сёргълёууёджы 
ёмё Хицауады пресс-службё.

ГАПБАТЫ Алетё

Ног транспортон фёрёзтё, зынгсирвёзтытимё 
тох, хъармдёттён афоны кёрон

 «Рёзты тёлм»               
байгом кёндзысты 

Дёргъёвсы скъо-
лайы ахуыр кёнынц 
ёрмёстдёр дыууадёс 
сывёллоны. Нё ре-
спубликёйы иннё цё-
рён бынётты куыд у, 
афтё дёргъёвсаг скъо-
ладзаутён дёр хъуа-
мё уа ахуырад ёмё 
сфёлдыстады къабёзты 
ёнцонёй архайыны фа-
дат. Ацы аз дёргъёвсаг 
фёсивёдён бынёттон 
скъолайы байгом кён-
дзысты «Рёзты тёлм».

Ахуырадон центрмё 
’рбацёуёг фёсивёды 
ахуыр кёндзысты робот-
тё ёмё ёнёпилот тё-
хён аппараттёй пайда 
кёныныл, адёймагён 
фыццаградон медицинон 
ёххуыс раттыныл, ЗD-мо-
делтё аразын ёмё муль-
типликацион кинонывтён 
нывтё кёныныл. Ног ахуы-
радон центры фёрцы 
дёргъёвсаг лёппутё 
ёмё чызджытён уыдзён 

хи проекттыл бакусыны, 
стёй регионалон ёмё фе-
дералон конкурстём сёхи 
бацёттё кёныны фадат. 
Сывёллёттё ёппёт-

вёрсыг уагёй цёмёй рё-
зой, уымён арёзт цёуынц 
удёнцой уавёртё. 
Фиппаинаг: национ 

проект «Ахуырад»-ы фёр-
цы ацы аз республикёйы 
скъолаты байгом кёнынмё 

хъавынц ноджыдёр ма ёр-
тындёс «Рёзты тёлм»-ы. 
Нё республикёйы дард-
дёры райрёзтмё аккаг 
ёвёрён чи бахёсдзён, 
ахуырадон центрты фёр-
цы нём ахём инженерты, 
биологтё, химиктё ёмё 
IT-специалистты ног фёл-
тёр кёй фёзындзён, 
ууыл зёрдё дарён ис. 

«ИрИнформ»

 Хъомылад 

Хистёрты ныстуантё –  
кёстёртён

Дзёуджыхъёуы 5-ём бирёкъабазджын учи-
лищёйы цы  ёмбырд уыд, уым ёрныхас кодтой 
бинонты ‘хсён ахастдзинёдтё ёмё чызджыты 
хъомылады ахсджиаг фарстатыл. 

Йё хъуыдытё ёры-
гон чызджытён загъта 
психологон центр «Мё 
бинонтё»-йы педагог Цы-
рыхаты Еленё. Уый бирё 
азты размё йе ‘мкъаимё  
ссыд Украинёйё  ардём 
ёмё куыд уыны, афтё-
мёй  кавказаг чызджытё 
хицён кёнынц се ‘гъдау 
ёмё уёздандзинадёй, 
разы у,  фыдёлты ёгъ-
дёуттыл кёй хёцынц, уы-
мёй. 
Цёгат -ныгуылёйнаг 

районы мидхъуыддёгты  
оргёнты кусёг Рёмонты 
Аленё ноджы дёр ма иу 
хатт радзырдта, бёстёйы 
цы ёхсёнадон-политикон 
уавёр сёвзёрд, уый тых-
хёй.
Фыдёлты традицитё 

ёмё ёгъдёуттыл ён-
цайгёйё, цёрын кёй 
хъёуы, ууыл уыд сё иу-

мёйаг ныхас  «Иры Стыр 
Ныхас»-ы Сылгоймёгты 
комитеты минёвёрттё 
Махъоты Иринё, Мысы-
каты Беллё ёмё Дзуц-
цаты-Сохиты Оксанё-
йён студенткётимё.
Махъоты Иринё фё-

сидт канд чызджытём нё, 
фёлё ма фембёлды уё-
вёг мадёлтём. 

«Мах стыр ёргом зда-
хём чызджыты хъомы-
ладмё, куыд уё хистёр-
тё, афтё нё сёйраг хёс 
у  сымах  раст фёндагыл 
ёвёрын, цёмёй уат уёз-
дан ёмё ёфсармджын. 
Уый у нё комитеты куысты 
вазыгджындёр фарста-
тёй иу», – загъта Махъоты 
Иринё. 
Дзуццаты-Сохиты Окса-

нё  у бирёсывёллонджын 
мад, хъомыл кёны авд 
кёстёры. Хи фёлтёрд-

дзинадёй спайда кён-
гёйё, фёсидт, цёмёй 
ныййарджытё бёрёг кё-
ной, фёсивёд сё уёгъд 
рёстёгёй куыд пайда кё-

нынц,  куыд ёрвитынц сё 
улёфты рёстёг, уыимё 
сын амоной нё адёмы уд-
варны хёзнатё.
Сё хъуыдытё загътой 

училищёйы педагогтё 
дёр.  Хъомыладон куыс-
тыл дзуапдёттёг Гёдзау-
ты-Хетёгкаты Ната-
лья  йё хёстём бёр-
нон цёстёй кёсы. Фем-
бёлды архайджытё дзы 
фёбузныг сты, ахём 
пайдайаг фембёлд кёй 
сарёзта, уымёй. Дыу-
уё фёлтёры ‘хсён ныхас 
уыд ёууёнкджын ёмё 
цёстуарзон. Ёрыгон чыз-
джытё дёр радзырдтой, 
цы сё тыхсын кёны,  райс-
той  сё фарстытён  бёл-
вырд дзуаппытё. 

 МАМИАТЫ Лолитё

Скъоладзаутимё фембёлд

Наркотикты ныхмё арёзт ёппёт-
уёрёсеон акци «Сообщи, где торгу-
ют смертью!» ёххёст кёныны фётк-
мё гёсгё, Алагиры районы мид-
хъуыддёгты хайады ёнахъомты   
хъуыддёгты дёлхайады инспектор, 
пъёлицёйы кёстёр лейтенант Бек-
куызарты Мёдинёйён уыд хъуыд-
даджы фембёлд Мызуры скъолайы 
6-ём къласы ахуырдзаутимё.
Наркотиктё ёмё психотропон     

буаргъёдтёй пайда кёныны ёуу-
ёл адёймаджы зондахастыл ёвзё-

рёрдём кёй фёбёрёг вёййынц, 
уый тыххёй хабёрттё ахуырдзау-
тён радзургёйё, барадхъахъхъёнёг 
сылгоймаг скъоладзаутён бафё-
дзёхста знаггадхёссёг буаргъёд-
тыл ма сахуыр уёвын ёмё ёвзёр 
миниуджытёй хи хъахъхъёнын.
Фембёлды рёстёг пъёлицёйы 

афицер ахуырдзауты ёппёт фарсты-
тён бёлвырд дзуаппытё радта.

ГЁЗЗАТЫ Зёринё,
Мидхъуыддёгты министрады

 Алагиры районы хайады инспектор

 Хъуыдытё 

Ирон литературон процесс?!.
Ныртёккё литературон процесс кёй хонынц, уымён бынтон 

афтё хонён нёй. Хъуыддаг уый мидёг ис, ёмё Уёрёсейы, Ирыс-
тоны цыфёнды литературон уавёр дёр цардхъомыс исы цыдёр аи-
вадон логикёйы фёрцы. Фёлё, хъыгагён, абон уыцы рёстдзинады 
уидёгты рухс аивадёй тынг дард у. Иуёй-иу хатт мём афтё дёр 
фёкёсы, цыма, рацарёзты райдайёны нё чиныгуадзёнты куыст 
ёмё литературон цардён разамынд чи лёвёрдта, уыдон сё размё 
хёс сёвёрдтой нё аивадон сфёлдыстад чиныгкёсёгёй фёиппёрд 
кёнын ёмё йё ёрцу ёмё ма ’рцуйы фёндагыл арвитын. 
Ёндёр куыд бамбарён ис, абон 

нём уыйбёрц мёнг чингуыты ав-
тортё кёй фёзынд, уый. Уыимё, 
сё халён куыст мынёг нё кёны, 
фёлё цыренёй-цырендёр. Ёцёг 
сём уый дёр фаг нё кёсы, ёмё 
сём хонынц фысджыты, сёхи ён-
къарынц дзыллёйы монон сёр-
хъуызойтё ёмё афтё дарддёр. 
Ёмё ууыл дёр нё фёвёййы сё 
халён куыст, ныр та домынц сё-
хицён литературон премитё; суанг 
Къостайы номёй дёр нал ёфсёр-
мы кёнынц. Иу та дзы Фысджы-
ты цёдисы разамонджытёй иуён 
афтё бакодта, Къоста дёр, дам, иу 
чиныг йеддёмё нё ныффыста. Ацу 
ёмё ма атъёпп у ахём ёнёсёр-
фат ныхёстёй. 
Абон бирётё раст амонынц, чи-

ныгкёсджыты нымёц кёй фёкъад-
дёр, уый. Ёмё ахём уавёры 
дзыллёйы цымыдис кёй фёкъад-
дёр, уый бамбарён ис: сё бон нал 
у лёмёгъ чингуытём кёсын, сё 
зёрдё сё сцъёх ис. Фёлё мёнг 
фысджыты уый нё уромы ёмё 
нын ёфсёстёй уайдзёф кёнынц: 
адём, дам,  адёмы хуызён нал 
сты, чингуытёй, дам, сё удхёссёг 
федтой. Ёмё адёмы цымыдис лё-
мёгъ фысджытём кёцёй хъуамё 
сёвзёра? Кёд ёмё нырыккон аи-
вадон литературёйы ёфсон чиныг-
кёсджыты сайынц хуымётёджы 
«ёхсёдёнтёй». Адём хъаст кёны-
нёй бафёлладысты ёмё хъусёй 
лёууынц, быхсонёй ёнхъёлмё 
кёсынц сёрфат монон дуджы кё-
ронмё. Фёлё сын кёд ёрцёу-
дзён рёстёг «Ёгас цёуёд ёцёг 
фыссёг!»  ныхъхъёр кёнынмё. 
Бёгуыдёр, нё чиныгкёсджытё 

уый аккаг сты, ёмё сём хёрзау-
дёны бёрёгбон фёхёстёгдёр уа. 
Ёцёг нын ёй аив тёбёгъы ничи 
ёрбахёсдзён, ёмё йыл уымё 
гёсгё ёмзондёй, ёмзёрдёйё, 
ёмуёхскёй бакусын хъёуы. Куыд 
гёнён ис, афтё тагъддёр раца-
разын хъёуы нё «литературон хё-
дзарад», цёмёй дзы хъёмпыхалёй 
дымст фысджытён бынат мауал уа, 
уый тыххёй. 
Цы ахёссын хъёуы нё абоны ли-

тературёйы ахсджиагдёр фарсты-
тём? Цы хуызы ссарён ис фёндаг 
хуыздёр сё алыг кёнынмё? Цы 
бакёнын хъёуы, цёмёй нё дзырд-
аивад ног комулёфт райса, уый 
тыххёй? Нё критикты иу хай амо-
ны, зёгъгё, фылдёр хъус дарын 
хъёуы нё поэзийы цыбыр ём-
дзёвгётём, прозёйы къаннёг 
радзырдтём (новеллётём), дра-

мёйы – иуактон пьесётём. Уыи-
мё нын не ’ргом здахынц национ 
литературон традицитём: цыбыр 
уацмыстё, дам, уым егъау бынат 
ахсынц. Чи зоны, нё иртасджытё 
раст сты, уёлдайдёр та – чиныг-
кёсджытё стыр уацмыстё кёсын-
мё зивёг кёнын куы райдыдтой, 
уёд. Нё  бёстёйы литературон 
процесмё йё хъус чи дары, уы-
дон, куы бахъёуа, уёд иу ёмё 
дыууё дёнцёджы не ’рхёсдзыс-

ты ёндёр  литературёйы фёл-
тёрддзинадёй. Ёз ма йём бафта-
уинаг дён иу хъуыды: уацмыс – цы-
быр уа, кёнё даргъ, уёддёр рох 
кёнын нё хъёуы хёрзхъёддзина-
ды фарст. Уымёй цух куы уа ли-
тературон уацмыс, уёд цёуыл  ис 
дарддёр ныхас кёнён? 
Ёнусы размё иу куырыхон ахуыр-

гонд ахём хъуыды  ныууагъта: «Уы-
рыссаг литературёйы фидён йё 
ивгъуыды ис». Ацы ныхёстё бын-
тон комкоммё ёмбарын нё хъёуы, 
уымён ёмё ныхас, фыццаджыдёр, 
литературон традицитыл цёуы. 
Ома, рох кёнын сё кёй нё хъёуы, 
ууыл. Литературон традициты хёрз-
хъёд уацмыстё цы бынат ахсынц, 
уый тыххёй диссаджы хъуыды ныу-
уагъта немыцаг поэт Виланд: «Ёз 
ёдзёрёг сакъадахыл иунёгёй куы 
цардаин, ёмё ма, кёй ныффыс-
сон, уый кёд ничи бакёсдзён, уый 
куы зыдтаин, уёддёр ёвёлладёй 
куыстаин эпитет ёмё литерату-
рёйыл». Курдиатджын стихамайёг 
ма нын йё ныхёсты не ’ргом здахы 
иу хъуыддагмё: нё хъуыдыкёны-
нады бёрзонд хёрзёгъдаудзинад-
мё. Ёмё уымёй уыд иттёг раст. 
Зёгъём, Ирыстоны азфыстёй 
Къоста, Арсен, Секъа, Елбыздыхъо 
ёмё Нигеры биографитё куы ай-
сай, уёд уый уыдзён ёндёр адё-
мыхатт. Абон мах, ирон адём, нё 

литературон процесмё фаг хъус 
куы нё дарём, уёд уый дзыллёйы 
монон ёгъдауёй сёфтмё кёны. 
Адёймаг монон ёгъдауёй афтид 
куы уа, уёд уымён йё мадёлон 
ёвзаг ёмё адёмы номыл йё къух 
сисын тынг ёнцон у. Уымён ёмё 
йё миддунейы нал вёййы уромёг 
цёджындзтё. 
Абон аивадон текстён аргъ кё-

нынц ёндёр ёууёлты фёрцы. 
Ёхцайы фёрцы уагъд цёуынц лё-
мёгъ уацмыстё стыр тиражтёй. 
Цас сё хъёуынц адёмы ёмё сын 
цы пайда фёуыдзысты, уый ёндёр 
фарст у. Чехов йё фыстёджытёй 
иуы уыдис иттёг раст: «Уырыссаг 
литературё фарстытён дзуаппытё  
нё дётты, уырыссаг литературё 
сё раст ёвёры». Афтё зёгъён ис 
ирон классикон дзырдаивады тых-
хёй дёр. Кёд нырыккон мадёлон 
литературёйы бон бауа раст фарс-
тытё сёвёрын, уёд сё мах та 

ссарём ёмё сын раттём дзыллон 
ахадындзинад. Нудёсём ёнусы 
уырыссаг литературё цы фарстытё 
сёвёрдта, уыдонён сё сёйраг-
дёр уыдис: «Цы кёнгё у?», ёвёрд 
та ёппёты  хуыздёр Чернышев-
скийы романы ’рцыд. Ёмё йын 
нырма, XXI ёнусы, уырыссаг чиныг-
кёсёг дзуапп нёма радта. 
Аивадон литературё цы фарс-

тытё ёвёры, уыдонён афоныл 
дзуаппытё агурыныл куы нё арха-
йём, уёд тынг тёссаг у, нё адёмы 
сёйраг национ кад (уазнысан) куы 
фесафём, уымёй. Уымё гёсгё 
нё мадёлон литературёйы сёйраг 
хёс дёр хъуамё суа, йё мидисмё 
гёсгё «Цы кёнгё у?»-мё хёстёг  
чи лёууа, ахём фарстытё ёвё-
рын. Фёлё ма хъуыддаг уый мидёг 
ис, ёмё йемё сыхагиуёг кёны 
ёндёр фарст дёр: «Цёмён?». Уый 
та йёхёдёг у хицён лыггёнинаг 
хабар. Мёнмё гёсгё, аивадон 
уацмысы уыцы фарстытё кёрё-
дзи фарсмё ёвёрдёй куы нё сса-
рём, уёд йё мидисамады цыдёр 
нё фаг кёны. Фарстытё ёвёрд цы 
уацмысы не ’рцыд, уымён йё бон 
нё бауыдзёнис чиныгкёсджытыл 
аудын ёмё ёндавын. Фыссёгён 
йёхи ёххёст бамбарын йё бон 
нёу, цалынмё уый размё «йёхи 
нё ныффысса», уёдмё. Ёмё уыцы 
дзуапп, ёвёццёгён, у ёппёты 

сёйрагдёр ёмё вазыгджындёр 
алы кёсёг адёймагён дёр. Уый 
тыххёй фыст ёмё мыхуыргонд цё-
уынц чингуытё, боныгтё, мысинёг-
тё. Стёй ма мём афтё дёр кёсы, 
ёмё цыфёнды литературё дёр 
хъуамё хицён кёна мырджын ёмё 
сурётджын текстты ёлвёстадёй. 
Афтё куы нё уа, уёд сёдё азы 
фёстё нё дзыллёйы абоны цард 
нё фёдонты цёстыл ницы  хуызы 
ауайдзён. Уыцы ёцёгдзинад хъуа-
мё йё зёрдыл дара алы ёцёг 
ирон фыссёг дёр. Уымён ёмё аи-
вадон литературё иу боны фёзынд 
нёу, фёлё – ёнусон! Уымё гёс-
гё алы автор дёр хъуамё тырна 
йё уацмысты мидисамады «ёнусон 
ёууёлтё» фёлгъауын ёмё тауын-
мё. Цёмёй, цы дуг, цы рёстёг, 
цы адёмы ‘хсён цардыстём, уы-
дон дёр ёнусон суой, уый тыххёй. 
Кёй зёгъын ёй хъёуы, абон раз-

дёры хуызён ирон литературёмё 
фаг хъусдард нал ис. Бёрнон бы-
нётты чи кусы, Парламенты ёмё 
Хицауады культурёйы къабазён 
дзуапп чи дётты, уыдонёй арёх 
фехъусён вёййы: «Фысджыты 
цёдис ёхсёнадон организаци у, 
ёмё цавёр хъусдардыл дзурут?» 
Бафёрсын аипп ма уёд, фёлё 
Советон Цёдисы ёмё Уёрёсейы 
дёр «Фысджыты цёдис» паддзаха-
дон организаци кёд уыдис? Ирон 
литературон процессы алыварс цы 
лыггёнинаг фарстытё ис, уыдон 
ёвзёрынц, курдиатджын фысджы-
тён фаг аргъгонд кёй нё цёуы, 
уымёй. Нё адёмы нымёц милу-
анмё дёр нё хёццё кёны, ёмё 
уымё гёсгё хъуамё алы курдиа-
тыл дёр узёлгё кёнём. Фёлё, 
хъыгагён, фыссёджы статус фад-
хъулёй дёлдёр кёй ёрхаудта, 
уымё гёсгё йём паддзахадон 
хъусдард нал ис. Нё литературёйы 
«классикон» ёмё «нырыккон» ми-
нёвёрттён ёхсёнады мидёг уы-
дис стыр кад, нымад цыдысты ёх-
сёнадон архайджытыл. Курдиат-иу 
куы фёзынд, уёд ём паддзахадон 
хъусдард уыдис. Афоныл-иу Фыс-
джыты цёдисмё ист ёрцыд, уый 
тыххёй йын лёвёрд цыдис иу уат 
фылдёр; афоныл – куысты бынат 
дёр; афоныл-иу рацыдис адёмы 
рёнхъмё дёр. Абон уавёр у ахём, 
фидёны тыххёй мё бон зёгъын 
ницы у, ёмё, мёнмё гёсгё, уый 
у лыггёнинаг фарсты сёйраг аххо-
саг. Ёцёг ма нё амонд уый мидёг 
ис, ёмё нё литературон процесс 
бынтон нёма сёвдёлон курдиат-
джын адёмёй. Рацарёзты дёса-
зонты йё амидингёнджытё тынг 
бацархайдтой, цёмёй нём фыс-
сёг мауал уа, уый тыххёй. Фёлё 
ма нём чидёртё баззад ёмё фё-
сивёдёй ёрбацыд. Ёмё уыдон 
цёмёй цардхъомысы тых бауадзой 
нё литературон процессы, уый тых-
хёй сын хъёуы алывёрсыг хуызы 
ёххуыс кёнын. 

ХОЗИТЫ Барис,
Фысджыты цёдисы сёрдары 

хёстё ёххёстгёнёг

Абон бирётё раст амонынц, чиныгкёсджыты нымёц кёй 
фёкъаддёр, уый. Ёмё ахём уавёры дзыллёйы цымыдис кёй 
фёкъаддёр, уый бамбарён ис: сё бон нал у лёмёгъ чингуытём 
кёсын, сё зёрдё сё сцъёх ис. Фёлё мёнг фысджыты уый нё 
уромы ёмё нын ёфсёстёй уайдзёф кёнынц: адём, дам,  адёмы 
хуызён нал сты, чингуытёй, дам, сё удхёссёг федтой. Ёмё 
адёмы цымыдис лёмёгъ фысджытём кёцёй хъуамё сёвзёра? 
Кёд ёмё нырыккон аивадон литературёйы ёфсон чиныгкёс-
джыты сайынц хуымётёджы «ёхсёдёнтёй». Адём хъаст кёны-
нёй бафёлладысты ёмё хъусёй лёууынц, быхсонёй ёнхъёлмё 
кёсынц сёрфат монон дуджы кёронмё. Фёлё сын кёд ёрцёуд-
зён рёстёг «Ёгас цёуёд ёцёг фыссёг»  ныхъхъёр кёнынмё. 

 Дзасохты Алыксандрыл сёххёст 90 азы 

Цардвёндаг равзаргёйё
Цардвёндаг равзаргёйё йыл 

алы адёймаг дёр уёндонёй фё-
цёуы, фёархайы, цёмёй йё йё 
ракёндтёй, йё хъуыддёгтёй базо-
ной, фётырны уёлдёр нысантём. 
Афтё рауад ДЗАСОХТЫ Сергейы 
фырт Алыксандры цардвёндаг 
дёр. Райгуырд 1934 азы  Дзёу-
джыхъёуы, ёфсёнвёндаджы 
кусджыты бинонты ‘хсён. Скъо-
ла каст фёцис 1952 азы Ала-
гиры, фёстёдёр, 1957 азы, 
Хёххон-металлургон институты 
райста хёххон инженер-геоло-
джы дёсныйад.

Фёлё йё дёсныйадёй уёлдай 
тынг ёмхиц уыд ёхсёнадон ар-
хайдмё дёр. Уыцы аз ссис Фёс-
комцёдисы Дзёуджыхъёуы коми-
теты фыццаг секретарь. Афтёмёй 
йё йё фёндаг рахуыдта    Мё-
скуымё, ссис ФЁЛКЦ-йы Центрон 
комитеты кусёг. 1963-1964-азты 
уыд командировкёйы Кубёйы, йе 
‘мбёлттимё сын ёххуыс кодта по-
литикон фарстатё лыг кёнынмё. 
Йё куыст, йё архайд уыдысты ён-
тыстджын, бирёвёрсыг, 1967 азы 
ссис Ази ёмё Африкёйы бёс-
тёты ёмзёрдёдзинады Советон 
комитеты фыццаг секретарь, уый  
фёстё – комитеты сёрдары хё-
дивёг.
Уыцы бынаты Дзасохты Алык-

сандр фёкуыста 1986 азы онг. 
Йё куысты тыххёй йё схорзёх-
джын кодтой Октябры революцийы, 
Фёллойы Сырх Тырысайы, Адём-
ты хёлардзинады ордентё ёмё 
Афганистаны, Венгрийы, Вьетна-
мы паддзахадон хёрзиуджытёй. 
Истрион наукёты кандидаты ном 
Коммунистон партийы ёхсёнадон 
наукёты академийы  бахъахъхъёд-
та 1973 азы. Йё темё уыд «Ази 
ёмё Африкёйы адёмты ёмвёнд-
дзинады змёлд – империализмы 
ныхмё тохы ёхсёнадон-политикон 
мадзал».
Рауагъдад «Наука»-йы 1986 азы 

дунейы рухс федтой Дзасохты 
Алыксандры куыстытё: «Ази ёмё 
Африкёйы адёмты ёмвёнддзи-
над», «Колониалон закъонты тох 
империализмы ныхмё», «Фёс-

колониты дунейы арёзтад ёмё 
эволюци», «Тохгёнджыты ёмвёнд-
дзинад». Уый фёстё, 1986-1988 
азты Дзасохты Алыксандр – Ёх-
хёстбарджын минёвар Сирийы, 
1988-1990 азты уыд Коммунистон 
партийы цёгатирыстойнаг обкомы 
фыццаг секретарь.

1989 азы йё равзёрстой Сове-
тон Цёдисы адёмон депутатёй, 
разамынд лёвёрдта дунеон хъуыд-
дёгты комитетён, 1990 азы пар-
тийы 28-ём съезды йё равзёрс-
той Политбюройы уёнгёй, ссис 
Коммунистон партийы идеологийы 
фарстаты секретарь. Партийы ар-
хайд урёд куы ёрцыд, уёд Дзасох-
ты Алыксандр куыста фёсарёйнаг 
адёмты ёмвёнддзинады алыхуы-
зон комитетты.
Адёмты хёлардзинады уёрё-

сейаг университеты 1996 азы по-
литикон наукёты докторы ном 
райсыны тыххёй бахъахъхъёд-
та  диссертаци. 1997 азы апрелы 
Дзасохты Алыксандры равзёрстой 
РЦИ-Аланийы Президентёй. Райс-
та хъёлёсты 75,68 проценты. 1998 
азы ссис Федерацийы Советы 
уёнг. Дзасохы-фырт хорзёхджын 
ёрцыд бирё хицауадон ёмё пад-
дзахадон хёрзиуджытёй. 

Евгений ПРИМАКОВ 

Ме 'мбал  Дзасохты Алыксандрён 
Ёрлёуу ма ёмё фехъусай –
Дё алыварс ис цард,
Ёрлёууён ын нёй иу уысм дёр,
Ёнёхуысгё – йё арт.

Ёрлёуу ма ёмё фехъусай – 
Дё фарсмё зары  лёг,
Куыд амондджын уыд, уый тыххёй,
Куыд ём кодтой хёлёг.

Ёнё хъёртё, ысхуыстытёй
Дё цёстыл уайа дуг,
Ёнё цъаммар политикё,
Кём нё дыл мысынц туг.

Мах уыдонёй нё хъуырмё стём,
Нё зёрдё сё фёцъёх,

Дзёвгар азтё сыл батыдтам,
Ныр сын хёрзбонтё зёгъ.

Ёндёр уавёрты ацёрём 
Ёнё цёфтё, цъёхтёй.
Ёртонём хъёды зокъотё,
Уём райгонд буц хёхтёй.

Ысулёфём сё уёлдёфёй 
Нё риуыдзагёй уым.
Ёхсызгон уыдзён хистёрён,
Ёрбайсёфдзён ёрхуым.

Йё буц ныхёстё зёрдётём 
Уыдзысты цыма хид.
Хёлёрттё, уарзты тыххёй уый
Зёгъдзён сёрмагонд сидт.

Уыдзёни не 'мбал Уастырджи,
Нё фысым – Алагир.
Дё хёхтё ёмё суадёттё…
Кёндзён ныл цинтё Ир.

Фёстёмё ма нё ардыгёй
Куыд ахёсдзён нё къах?
Кём нёй ызмёлён адёмёй,
Хъёртё кём хъусём мах,

Мыййаг ма уырдём ку' аздёхём,
Хуынкъ суари уёд – нё аргъ…
Ёви хъысмёт фёлвардзёни
Адзалы бонмё мах?..

Уырыссаг ёвзагёй 
Музаферы тёлмац

уыимё — газеты радон, науёд та хёстёгдёр 
номыртём.
КУСГЁ БОНТЁ — къуырисёр, дыццёг, ёр-

тыццёг, цыппёрём, майрёмбон (9 сахатёй 
18 сахатмё).

25-67-0325-67-03

Профессион 
ёгъдауёй бёлёстём 

базилдзыстём ёмё, цалынмё 
къуыбар нё рафтыдтой, 
уёдмё сё хъёугё хосёй 

бапырх кёндзыстём.
Бадзурён ис ахём телефонтёй: 

8-928-856-90-89, 
8-928-856-90-83 (Руслан).

 Спортивон фидиуёг 

РЕКЛАМЁ, ХЪУСЫНГЁНИНЁГТЁ

Пошив матрацев и одеял, 
есть в наличии и на заказ; 
стирка и ческа шерсти.
Тел.: 8-989-037-18-04.

Ремонт стиральных машин 
и холодильников.

Тел.: 8-988-835-55-50 (Азамат); 
8-963-377-80-00 (Борис).

 Премьерёйы агъоммё 

Мариинаг театры дзёуджыхъёуккаг филиалы 5 ёмё 6 апрелы 
уыдзён зындгонд италиаг композитор Умберто ДЖОРДАНОЙЫ оперё 
«Федора»-йы премьерё.

Уыцы дыууё изёры ирыстойнаг аи-
вадуарзджыты тёрхонмё Оперё 
ёмё балеты театры сфёлдыстадон 
къорд рахёсдзён Умберто Джорда-
нойы зёрдёагайгё музыкёйё фё-
лыст уарзондзинад ёмё фыдёхы 
уацау. Ёмё, кёд оперё «Федора» 
XIX ёнусы кёрон фыст ёрцыд, уёд-
дёр, ёнёмёнг, йё сюжет цымыдисаг 
уыдзён не ’мдугонтён дёр. Уёд, 
бёлвырддёр та 1898 азы  Миланы 
«Театро лирико»-йы сценёйыл уыд 
«Федора»-йы премьерё. Уыцы спек-
таклы сёйраг партитё уёд акодтой 
стыр артисттё Энрико Карузо ёмё 
Джеммё Беллинчони. Уёдёй 
фёстёмё Европё ёмё дунейы бирё 
театртё рёстёгёй-рёстёгмё раз-
дёхынц ацы спектаклмё.
Уыимё, уёрёсейаг театрты репер-

туары ацы спектакль ныртёккё, зёгъён 
ис, ёмё нёй. Уыцы аипдзинад аиуварс 
кёныныл бакуыста Оперё ёмё балеты 
театры сфёлдыстадон къорд йё аивадон 
разамонёг Гергиты Ларисёйы 
хъёппёрисёй. Спектаклы сёйраг пар-
тийы азардзысты театры солисткётё 
Багаты Зёринё ёмё Анастасия 
Ивакина. Оперёйы иннё фёлгонцтё 
бакодтой Бетъырбухы Мариинаг театры 
ёрыгон оперон зарёггёнджыты ака-
демийы солисттё ёмё театры дзёу-
джыхъёуккаг филиалы артистты бёрны. 
Сёрмагондёй зёгъын хъёуы, оперё 
италиаг ёвзагыл ёвдыст кёй цёудзён, 
уый.
Спектаклён йё режиссер-ёвёрёг у 

Уёрёсейы адёмон артисткё Гергиты 
Ларисё йёхёдёг, нывгёнёг ёмё сце-
нограф та – РЦИ-Аланийы сгуыхт ныв-
гёнёг Черчесты Нинё.

«Нё театры сфёлдыстадон къорды 
размё ахсджиаг хёс лёууыд, уымён 
ёмё ахём арф ёмё зын музыкалон ёр-
мёг зёрдёйё банкъарын ёмё аивад-
уарзджыты рёгъмё рахёссын бан-

тысдзён ёрмёстдёр профессион 
ёгъдауёй ёнаипп, бёрзонд дёсны-
дзинадёй хайджын зарёггёнджытён. 
Умберто Джорданойы «Федора» уёрё-
сейаг театрты сценёйыл арёх ёвёрд 
нё цёуы. Ёрмёстдёр ём цалдёр 
азы размё раздёхт Мариинаг театр 
(уым дёр оперё ёвдыст ёрцыд кон-
церты фёткмё гёсгё). Уыцы ёууёл 
махёй домдта ноджы бёрнондёр 
архайд, спектаклыл кусгёйё. Нё куыст 
цас фёрёстмё, уымён та хёстёгдёр 
бонты аргъгёнёг уыдзысты нё театры 
хёлёрттё ёмё горёты уазджытё», – 
премьерёйы агъоммё йё хъуыдытё 
раргом кодта Гергиты Ларисё.

КАЛМАНТЫ Аслан

 Фыссынц «Рёстдзинад»-мё 

Ёгъдау ёмё фарнёй – 
фёзминаг

Ёрёджы газеты фёрстыл цы 'рмёджытё ба-
кастён, уыдоны тыххёй мё фёнды мё хъуыдытё 
зёгъын. Абайты Эдуард фыссы йе 'рмёг «Уд ёмё 
зонды сыгъдёг суадон»-ы йё сагъёстё.

Йёхи ирон чи хоны, 
уыдонён йё фиппаинёгтё 
ахсджиаг сты. Райсём ма 
фёстаг абзац: «Ёрвыл-
боны кёрдзыны хуызён 
у нё фарны артдзёст 
«Рёстдзинад». Эдуард, 
дё цёрёнбон бирё 
уёд, афтё у, фёлё йё 
Ирыстоны бирё ирёттё 
не 'мбарынц. Райсём ма 
йё тираж, уый ёвдисён 
у ныры уавёрён. Тур-
чы цёрёг ирёттё дёр 
ма йыл аудынц, уёд мах 
цавёр пец ёрцахста…
Иннё 'рмёг «Цёмёй 

ма уыдзыстём аланты 
фёдонтё?» ныффыста 
Бардзинты Мысост. 
Ахъуыдыйы аккаг у. Ис 
дзы, нё рагфыдёлтё зиан 
ёмё цины ёгъдёуттё 
куыд ёххёст кодтой, ныр 
дёр сё куыд кёнём, 
уыдёттё. Советон дуджы 
партион разамынд ивгъуы-
димё стыр тохы куыд 
бацыд, уый дёр ёвдыст 
ёрцыд. Хуыцаумё кувын, 
фыдёлты фарныл хё-
цын, цин ёмё марды 
ёгъдёуттё, куыд ёмбё-
лы, афтё ёххёст кёнын 
нымад уыд ёвзёр мийыл.
Ёрхёсдзынён ахём 

цёвиттон. Нё хъёук-
каг, Хъуысаты лёппу-
йыл, уынджы ёваст арвы 
цёхёр сёмбёлд ёмё 
бацарёфтыд… Куыд ём-
бёлы, афтё марды кёнд 
ёххёст кодтой сыхбёстё. 
Мёнмё фёдзырдтой ра-
йонмё ёмё мё куыйты 
хёринаг бакодтой, ды, 
дам, цавёр коммунист дё, 
хъёуы хицауён нё бёз-
зыс, дё куыстёй уёгъд 
ёрцёудзынё. Ома, марды 

кёнд сём цыдёр ёна-
хуыр фёкаст,   цы  'гъдау 
баззад, уый та – талынг.
Цин ёмё зианы тыххёй 

газет «Рёстдзинад» арёх 
фыссы, уый нё уарзон, 
нё фарны артдзёст у. 

Царды цалхён йё зилдух 
бауромён нёй, йемё  
хёссы ивддзинёдтё. Бар-
дзинты Мысост цы ивд-
дзинёдты кой кёны, уыдон 
ахъуыдыйы аккаг сты. Нё 
рагфыдёлтё хёрнёджы 
фынгыл ёвёрдтой ёр-
мёст цёхх, кёрдзын ёмё 
фыдызгъёл. Адёймаджы 

мёлётмё ёнхъёлмё 
нё кастысты, зианджы-
ны хёдзары арт дёр нё 
кодтой…
Ныртёккё зианы 

кёндтё ресторантём 
раивтой. Фёлтёр фёл-
тёры ивы, цины, марды 
ёгъдёутты фёзынд ивд-
дзинёдтё дёр. Уёртё 
беслёныхъёуккаг Мёрза-
ты Сталин фёнд бахаста, 
цёмёй зианы лёууа 

ёххуырст лёг ёмё кёса 
адёмы уёлёдарёсмё, 
фёлё ацы хъуыдыйы 
фарс ничи рахёцыд. Мён 
та фёнды, цёмёй ёмхуы-
зонёй хёцём, «Иры Стыр 
Ныхас» йё 6-ём съез-
ды цы бёрёгуат сфидар 
кодта, ууыл. Ома, ёппёт 

ёгъдёутты тыххёй дёр 
дзы фыст ёрцыд. Уёд нё 
рёдидзыстём.

«Рёстдзинад» у нё адё-
мы уарзон газет, хъуамё 
йын алы ирон хёдзары 
дёр уа сёрмагонд бынат. 
Уёд зонгё уыдзыстём 
ёппёт цаутимё, нё 
царды ахсджиагдёр фарс-
татимё, ёппёт фиппа-
инёгтимё. Нё бон сё 
уыдзён хуыздёрырдём, 

арфёйагдёр хуызмё 
ивын. Иннё адёмтимё 
абаргёйё, ирёттё сты 
ёнгом, не 'гъдау ёмё 
фарнёй фёзминаг.

БОГАЗТЫ Арсёмёг,
Ирыстоны кадджын 

ветеран

 Хъёлдзёг радзырдтё 

Хъаматимё кафт
Концерты иу лёг хъаматимё кафыд. Таби Гер-

мёнмё дзуры:
– Уёртё-ма кёс! Уымёй ма зёххыл кафагдёр уа!
– Ёниу, Бабамё уал хъамайы куы уаид! Иу хъама-

имё дёр уый хуызён кафы, – зёгъы Гермён.

Тёхуды
Иу сылгоймаг-артист радиойё зарыд. Нана йём 

бахёлёг кодта:
– Тёхуды, уымёй ма фест! Йё зёрдё зарын кёмён 

агуры.
– Тобё, Нана! Уымёй мёрдты стёг дёр нал и… Ды 

та нырма цардёгас дё, – зёгъы йын Зёлинё.

Ног азы ёхсёв
Сывёллёттё хёдзаронтё кёнгё ёрбафсёрстой 

иу хёдзармё:
– Нырма нём ныртёккё куы уыдыстут!... – худы сыл 

лёг.
– «Уё ус тыр ныййара», – зёгъын нё ферох… ёмё 

райдыдтой уыцы иу ныхас зарын…
– Бабайы хуртё акёнат! – фёхъёбыстё сын кодта 

лёг. Ёфсин та сын фылдёр басылыкъухтё радта…

Уайдзёф
– Дохтыр мын ме ’взаг ёвдисын кодта. Фёлё ёз нё 

бакуымдтон, – ёппёлыди мадён Зёлинё.
– Ау, уый та куыд?
– Уайдзёф мын куы фёкёныс, де ’взаг макёмё 

ёвдис, зёгъгё.
 

Чъынды фыд
Саукёйён йё хынцинёгтё амыдта фыд:
– Гъеныр, зёгъём: дёхимё авд сомы ис… Ёздёр 

ма дын ёхсёз сомы радтон. Цал сомы дём уыдзён?
– Авд.
– Ёмё ма дын ёз дёр ёхсёз нё ратдзынён…
– Ёмё та мын сё фёстёмё байсдзынё…

Ма амёл, Нана!
Мад-иу сёгъёй кружкёйы ёхсыр ёрдыгъта. Ёмё-

иу ёй иу бон Бутусён радта, иннё бон – Сауён. Иу 
изёр мад ныффёллади ёмё зёгъы:

– Тёхуды, ёмё чи амёлы!
– Ма амёл, Нана! Райсом ме ’хсыр дёттыны рад у, – 

бакатай кодта Бутус.

Риссаг къух
Зёлинёйён дохтыр йё цонгыл укол кодта ёмё йё 

сабыртё кёны:
– Мё къух риссаг нёу! Бафёраз-ма! Ёппындёр нё 

рисы мё къух…
– Дё къух нё рисы… Фёлё мё къух риссы, мё къух, 

– ныхъхъёрзыдта Зёлинё.
ХЪАУЫРАТЫ Дауыр

Оперё ёмё балеты 
театры сценёйыл – 

«Федора» 

Дёс боны дёргъы, 20-30 мартъийы, горёт 
Оренбурджы уёззау атлетикёйё цыдысты 
Уёрёсейы фыццаг бынат бацахсыныл ерыстё 
ёрыгётты ’хсён.
Сё кармё гёсгё чыз-

джытё ёмё лёппутё 
дихгонд уыдысты дыууё 
къордыл. Сё иуы ерыс 
кодтой 13-15-аздзыд, сё 
иннёйы та – 16-17-аздзыд 
спортсментё. Ёдёппётёй 
сё хъару ёмё арёхстд-
зинад ёвдыстой фондз-
сёдёйё фылдёр ёрыгон 
штангисты.
Ирыстоны номёй 

Оренбурджы архайдтой 
авд чызджы ёмё ёхсёз 
лёппуйы. Нё фёсивёд, 
уёлдайдёр та чызджытё, 
сёхи равдыстой сёрёнёй.
Кёстёр кары нё чыз-

джытён бантыст, штан-
гё дыууё хуызы исгёйё, 
цыппар хёрзиуёджы 
рамбулын. Уыдонёй дыу-
уё сты сыгъзёрин, фёй-
нё иуы та – ёвзист ёмё 
бронзё майдантё.

45 кг онг уёзы Ёлбор-
ты Вадимы хъомылгёни-
наг Анастасия Черемных 
дыууё хуызы систа 135 кг 
(61+74) ёмё бацахста 1-аг 
бынат. Йе ’мбалы бафёз-
мыдта Гаситы Элеонорё 
дёр (йё тренер Гаситы 
Руслан).

64 кг онг уёзы Элео-
норё дывёрёй систа 160 
кг (70+80) ёмё рамбылдта 
сыгъзёрин майдан.
Хорз рауад нё иннё дыу-

уё чызджы архайд дёр, 76 
кг онг уёзы ерыс кёнгёйё. 
Гуыцмёзты Мария (йё 
тренер Бидеты Алан) ды-
вёрёй систа 145 кг (64+81) 
ёмё рацыд 2-аг бынатмё. 
Дзукъаты Анжеликё (йё 
тренер Козаты Сослан) 
дыууё хуызы систа 140 

кг (63+77) ёмё бацахста 
3-аг бынат. Командёты 
’хсён Ирыстоны чызджытё 

рацыдысты 3-аг бынатмё.
16-17-аздзыд спорт-

сменты ерысты сёрён 
архайд кодтой – Тобойты 
Аннё, Гаджиты Баграт, 
Владимир Стебловский, 
Багаты Георги, Томайты 
Тамерлан ёмё сё кёд 
хёрзиуёг рамбулын ёр-
мёстдёр Гаджиты Ба-
гратён бантыст (йё 
тренер Цагъаты Юри), 
уёддёр сё равдыст 

бёрёггёнёнтё уыдысты 
раппёлинаг.
Зёгъём, 102 кг онг 

уёзы Томайты Тамерлан 
уыцы иу истёй йё уёзы 
равдыста ёппёты хуыз-
дёр бёрёггёнён – 130 
кг. Дыууё хуызы исгёйё, 

Гаджиты Баграт равдыста 
291 кг (133+158) ёмё 96 
кг онг уёзы рацыд 2-аг бы-
натмё.
Нё республикёйы уёз-

зау атлетикёйы иугонд ко-
мандёйы сёйраг тренер 
Дзбойты Петр спортсмен-
ты архайды тыххёй загъта: 
«Нё чызджытё ёмё 
лёппутё сёхи равдыстой 
хорзёй. Уёлдай ёнтыст-

джындёр рауадысты чыз-
джытё. Нё лёппутён 
сё фылдёр кёд хёрзи-
уджытё нё рамбылдтой, 
уёддёр сё уёзты 
уыдысты, 4-6-ём бынёттё 
чи бацахста, уыдоны ’хсён. 
Уый та дзурёг у, ацы кары 
уёвгёйё, суинаг спорт-

сментё кёй сты, ууыл. Мах 
арфё кёнём сё тренертё 
ёмё ныййарджытён. 
Оренбурджы нё фёсивё-
димё уыдысты нё тре-
нертё: Бидеты Алан, Гаситы 
Руслан, Цагъаты Юри ёмё 
Ёлборты Вадим. Уыдоны 
разамындёй нё фёсивёд 
алцыдёр скодтой ёгъ-
дауыл ёмё равдыстой 
хорз бёрёггёнёнтё. 

Стыр бузныг зёгъём нё 
республикёйы Физикон 
культурё ёмё спорты 
министрад ёмё Спорти-
вон-цёттёгёнён цент-
ры кусджытён, ерыстём 
ацёуынён нын цы 'ххуыс 
бакодтой, уый тыххёй. 
Ныр нёхи цёттё кён-

дзыстём ног ерыстём. 
Уыдон уыдзысты Цёгат 
Кавказы федералон зылды 
чемпионат ёмё скъола-
дзауты ёппётуёрёсе-
он спартакиадё. Тырн-
дзыстём, уыцы дыууё 
ахсджиаг ерысты раззаг-
дёртимё уёвынмё». 
Бантысёд уын!!!

БАСКАТЫ Уырызмёг

Уёззау атлетикё

Сёхи равдыстой сёрёнёй

